
НИГЕЗЛӘМӘСЕ

1. Гомуми нигезләмәләр
1.1. Әлеге Нигезләмә Казанга багышланган «Саумы, Казан!» рәсем сәнгате конкурсын (алга таба – конкурс) оештыру һәм уздыру тәртибен билгели.
1.2. Конкурсның оештыручысы – Казан шәһәре Башкарма комитеты.

2. Конкурсның максатлары һәм бурычлары
2.1. Казан шәһәренең сәнгать образын формалаштыру, Казан шәһәрен сурәтләү. 
2.2. Казанның тарихи, кызыклы урыннарын популярлаштыру.
2.4. Замана рәссамнәренең иҗади мөмкинлекләрен үстерү. 
        
3. Үткәрү шартлары
3.1. Конкурс 2023 елның 10 апреленнән 30 августына кадәр уздырыла.
Конкурсны уздыру этаплары:
· Гаризалар кабул итү – 10 апрель-15 июль, 2023 ел
· Конкурс эшләрен кабул итү – 25 июль-29 июль, 2023
· Жюри утырышы – 1 август-28 август, 2023 көннәре арасында
· Җиңүчеләрне игълан итү һәм бүләкләү – 28 август-30 август, 2023 көннәре арасында
3.2. Конкурста гражданлыкка бәйсез рәвештә, 18 яшьтән өлкәнрәк рәссамнар катнаша ала. 
3.3. Конкурсның игътибар үзәгендә: Казан шәһәре.
3.4. Конкурс рәсем сәгате (живопись) һәм графика юнәлешендә түбәндәге яшь категорияләренә бүленеп үткәрелә:
- 18 яшьтән 35 яшькә кадәр;
- 35 яшьтән өлкәнрәкләр.
3.5. Катнашучылардан 2023 елда иҗат ителгән картиналар кабул ителә. Конкурс эшләренең саны буенча чикләү юк. Иң мөһиме – бер автор үзенең конкурска тәкъдим ителгән эшләрендә Казанның бер үк урынын тасвирламаска тиеш. 
4. Конкурс материалларын тапшыруга һәм әзерләүгә таләпләр
4.1. Гаризаларны saumykazan@mail.ru электрон адресына «“Саумы, Казан!” конкурсына» тамгасы белән җибәрергә. Гаризада (Кушымта №1) каташучы турында белешмә тутырыла: фамилиясе, исеме, әтисенең исеме, туган көне, эш/уку урыны, яшәү урыны, элемтә өчен телефон, электрон адрес, шулай ук конкурс эшенең исеме, конкурс эшенең нинди юнәлештә иҗат ителүе (живопись, графка), картинаның размерлары, аны ясау датасы һәм катнашучы теләге буенча конкурс эше турында кыска аннотация язарга була.
4.2. Әзер конкурс эшләрен 2023 елның 25 июленнән 29 июленә кадәр эш көннәрендә 9.00 сәгатьтән 17.00 сәгатькә кадәр Дзержинского, 27 (Ә.Мәҗитов музее) адресы буенча тапшырасы.
4.3. Барлык конкурс эшләре дә күргәзмә өчен әзер, ягъни рамкаларда булырга тиеш.
4.4. Конкурс эшен катнашучы-автор үзе яки аның вәкиле тапшырырга мөмин. 
4.5. Конкурста катнашучы конкурска тәкъдим иткән картинаның авторы булуын һәм беркемнең дә авторлык хокукларын бозмавын гарантияли.
4.6. Катнашучы югарыда күрсәтелгән электрон почта адресы буенча оештыру комитетына хәбәр итеп, конкурс эшенең конкурста катнашуын туктата ала. 
4.7. Конкурста катнашучыларның эшләре рецензияләнми. Катнашучыларның конкурс эшләре исемлеге бастырылмый.
4.8. Конкурста катнашучылар авторлык хокукларын яклау мәсьәләсендә Россия Федерациясе законнары таләпләрен үтәү өчен җаваплы.
4.9. Конкурста катнашуга гаризалар тапшыру – җиңүчеләрнең һәм катнашучыларның (рәсем) проектларын Казан шәһәре Башкарма комитетының www.kzn.ru рәсми сайтындагы Мәдәният идарәсе бүлегендә ачык кулланылышта урнаштыруга, массакүләм мәгълүмат чараларында мәгълүмат басмаларын һәм язмаларын чыгаруны гамәлгә ашыру, проектлар турында, конкурста катнашучылар һәм җиңүчеләр турында белешмәләр, шул исәптән әлеге мәгълүматны таратуга ризалык бирү.
4.10. Конкурс тәмамланганнан соң, катнашучылар картиналарын алып китә ала. 

5. Конкурс эшләрен бәяләү һәм җиңүчеләрне билгеләү критерийлары:

5.1. Конкурс эшләрен бәяләү өчен Татарстан Республикасының, Россия Федерациясенең рәссамнар берлеге һәм башка иҗади оешмаларның вәкилләреннән Жюри комиссиясе формалаша. Жюри составы Оештыру комитеты карары белән раслана.
5.2. Жюри бер урында очрашып та, онлайн режимда да эшли ала.
5.3. Жюри әгъзалары гаризаларны һәм конкурс эшләрен алдан расланган критерийлар буенча бәяли:
- Эшнең тәкъдим ителгән тематикага һәм юнәлешләрнең берсенә туры килүе.
- Теманы ачуда, образлар тудыруда авторның сәнгать алымнарының оригинальлеге.
- Конкурс шартларына туры килүе.
Шуннан соң бәяләү кәгазенә билге (баллар) куела.
5.4. Җиңүчеләр Жюри әгъзалары куйган балларны стандарт кушу ысулы белән билгеләнә. Иң күп балл җыючылар – Конкурсның җиңүчеләре була.
5.5. Жюри карары беркетмә белән рәсмиләштерелә. Жюри әгъзаларының карары азаккы булып санала һәм үзгәрүләрсез кала.
5.6. Жюри әгъзаларының бәяләү кәгазьләрендә булган мәгълүмат башкалар өчен игълан ителми.
6. 	Бәйгегә йомгак ясау һәм җиңүчеләрне бүләкләү
6.1. Яшь категориясенә карап, һәрбер юнәлештә (живопись, графика) җиңүчеләр билгеләнә – I, II, III урыннар.
6.2. Җиңү яулаганнарга акчалата бүләк тапшырыла: 
I урын – 120 000 сум;
II урын – 100 000 сум; 
III урын – 80 000 сум. 
Бүләкләр арасында: махсус дипломнар, җиңүчеләрнең картиналарын бастырып чыгару.
6.3. Конкурсны йомгаклау һәм җиңүчеләрне бүләкләү Казан шәһәре көненә – 2023 елның 30 августына планлаштырыла. 
6.4. Конкурсның нәтиҗәсе буларак конкурс эшләре сурәтләнгән открыткалар чыгару планлаштырыла.
6.5. Оештыручылар катнашучыларга кызыксындыру бүләкләре тапшыра ала. 









Приложение
Гариза үрнәге
	№ 
	ФИО, 
Туу көне, елы,
Эш/уку урыны

	Юнәлеш
(живопись, графика)
	Картинаның исеме, аны ясау датасы, размеры
(теләк буенча:
кыскача аннотация)

	Контактлар:
Тел, эл.почта, адрес

	
	
	
	
	







